
हिंदी विवि में स्‍वतंत्रता दिवस पर
‘एक बार फिर गोदो’ नाटक का मंचन
वर्धा दि. 12 अगस्‍त 2011: 
महात्‍मा गांधी अंतरराष्‍ट्रीय हिंदी विश्‍वविद्यालय के नाट्यकला एवं फिल्‍म अध्‍ययन विभाग द्वारा स्‍वतंत्रता दिवस के पावन अवसर पर सोमवार दि. 15 अगस्‍त की शाम 6 बजे हबीब तनवीर सभागार में भगवान हिरे (मुंबई) द्वारा लिखित ‘एक बार फिर गोदो’ नाटक के मंचन का आयोजन किया गया है।
इस नाटक की परिकल्‍पना, अनुवाद एवं निर्देशन विभाग के असिस्‍टेंट प्रोफसर डॉ सतीश पावडे ने किया है तथा नाट्य निर्मिति विभागाध्‍यक्ष प्रो. रवि चतुर्वेदी ने की है। नाट्यकला एवं फिल्‍म अध्‍ययन विभाग के छात्र सुरभि, विप्‍लव, रोहित कुमार, जैनेंद्र कुमार दोस्‍त भूमिका निभाएंगे। नाटय प्रस्‍तुति में डॉ. रयाज हसन, अखिलेश दीक्षित के साथ अश्विनी कुमार सिंह, चैतन्‍य आठले, नितिन धोबेकर, अभिषेक कुमार आदि छात्र सहयोग देंगे। 
नाटक के संदर्भ में नाट्यकला एवं फिल्‍म अध्‍ययन विभाग असिस्‍टेंट प्रोफेसर एवं निर्देशक डॉ. सतीश पावडे ने बताया कि अंतरराष्‍ट्रीय स्‍तर के ख्‍यातिलब्‍ध नाटयलेखक सैम्‍युअल बेकेट के ‘वेटिंग फॉर गोदो’ से प्रेरणा लेकर एक नये आशय और नये दृष्टिकोण के साथ ‘एक बार फिर गोदो’ नाटक की रचना की गयी है। अॅब्‍सर्ड थिएटर को की प्रयोगधर्मिता के साथ इस नाटक को प्रस्‍तुत किया गया है।  यह मूल मराठी नाटक हिंदी में प्रस्‍तुत किया जाएगा।

